
1 

 

 އައްޑޫ މީދޫ ދާއިރާގެ މެންބަރު ރޒޮއަިނާ އާދަމް ވާހަކަދއެްކެވުން:

 މިނިސްޓްރީގެ   ޝުކުރިއްޔާ ޢިއްޒަތްތެރި ރައީސް. އަޅުގަނޑު ހޯމް މިނިސްޓަރާ ކޮށްލަން ބޭނުންވާ ސވުާލަކީ، ތިޔަ

 މީދޫ  އައްޑޫ  އަދި ؟ކޮބައިތޯ  މަޝްރޫޢުތކަަކީ  ތަރައްޤީގެ  ހަމަޖެހފިއަވި  ހިންގުމަށް  އއަްޑޫގައި   އަހަރު  މި  ތުންފަރާ

 ؟ކޮން ކަންތަކެއްތޯ އެއީ ނަމަ،ވާ އަދި ؟ހަމަޖެހިފއަިވޭތޯ ހިންގުމަށް މަޝްރޫޢއެް އެއްވެސް ގައިއިރާދާ

 

 ރު ވާހަކަދެއްކވެުން: ނަޞީ ޢުމަރު އަލްފާޟިލް ޒްރއެފއެަ ހޯމް އޮފް މިނިސްޓަރ

ދާއިރާގެ މެންބަރ ރޒޮައިނާ އާދަމް ކުރެއްވި ސުވާލުގެ ޖަވާބުގައި ދަންނވަަން.  ޢއިޒްަތްތެރި ރައީސް، އައްޑޫ މީދޫ  

އައްޑޫ އަކީ ކުށް މަދު، އަމާންތަނަކަށް ހެދުމަށް ޓަކައި ކުރަމުންގެންދާ މަސައްކަތުގެ ތެރެއިން މޯލްޑިވްސް ޕޮލިސް  

މިހާރު ވަނީ   މަސއަްކަތް  ހަރުކުރުމުގެ  ފަރާތުން ސީ.ސީ ޓީވީ ކެމެރާ  މިހާރު  ސަރވިސްގެ  ފެށިފަ. ފަސް ކެމެރާ 

މަސައްކަތް  ހަރުކުރުމުގެ  އަހަރު  މި  ކެމެރާ  ފަނަރަ  އިތުރު  އަދި  މަސައްކަތްކުރަމުންދާނެ.  އޮޕަރޭޝަނަލްކޮށް 

ކުރވެެމުންދާނެ. އައްޑޫގެ ޒުވާނުންނަށް އަމޒާުކޮށް ކޮމިޔުނިޓީ އެންގޭޖުކުރުމަށް ޓަކައި "ބްލޫސް ފޯ ޔޫތު" މި ޕްރޮގްރާމު 

ލިސް ސަރވިސްގެ ފަރާތުން އއަްޑޫ ސިޓީގެ ހުރިހާ ރަށއެްގައި ވެސް މިހާރު ވަނީ ހިންގިފަ. އައްޑޫގެ މޯލްޑވިްސް ޕޮ

ޖނޫް    9މަގުތަކަކީ އެންމެންނަށް ވެސް އަމާންތަނަކަށް ހެދުމަށް ޓަކައި މޯލްޑވިްސް ޕޮލިސް ސަރވިސްގެ ފަރާތުން  

މައްސ2014ަ ޓްރެފިކް  އަދި  ޤއާިމުކުރވެުނު.  ޕޮލިސް  ޓްރެފިކް  ޓްރެފިކު ގައި  ޓަކައި  ހޯދުމަށް  ހައްލެއް  އަށް  ލަ 

ގައި  2014ޖުލައި    7އޮޕަރޭޝަންގެ އިތުރުން، ރައްޔިތުން ހޭލުންތެރިކުރުމަށް ޓަކއަި ސްޓްރީޓް ސްމާޓުގެ ނަމުގައި  

އި  ޕްރޮގްރާމެއް ހިންގުމަށް ވަނީ ހަމަޖެހިފަ. އއަްޑޫގައި ދެވޭ ފުލުހުންގެ ޚިދުމަތް ފުޅާކުރުމަށް ޓަކައި މަރަދޫފޭދޫގަ 

އިތުރުކޮށް،  ގުޅޭ މަޢުލޫމާތު  ޕޮލިސް ޕޯސްޓެއް ޤއާިމުކުރުމުގެ މަސއަްކަތް މިހާރވުެސް ދަނީ ކުރވެެމުން. ކުށްތަކާ 

އަހަރު   މި  ގުޅިގެން  ސްކޫލްތަކާ  އައްޑޫގެ  ފަރާތުން  ސަރވިސްގެ  ޕޮލިސް  މޯލްޑވިްސް  ޓަކައި  ހޭލުންތެރިކުރުމަށް 

ރާމެއް ހިންގުމަށް ވަނީ ހަމަޖެހިފަ. އއަްޑޫ ހުޅުމީދޫގައި ދެ ބުރި އޯގަސްޓް މަހު، ޕޭރަންޓަލް އެވެޔަރނަސް ޕްރޮގް

ޕޮލިސް ސްޓޭޝަނެއް އަދި ތިން ބުރި އެކޮމަޑޭޝަން އިމާރަތއެްގެ މަސައްކަތް ކުރިޔަށްދޭ. މި އަހަރުގެ އޯގަސްޓް  

މަހުގައި ނިމިފަ.    މަހު ހިސާބުގައި މީތި އެއްކޮށް ސާރވިސް އަށް ގެނެވޭވަރު ވާނެ. އިމާރާތް މިހާރު ހުރީ އޭޕްރީލް

ތަޢާރުފުކުރެވޭ ކޭ އަލަށް  ތެރއެަށް  ފުލުހުންގެ  އެއަރޕޯޓަށާއި ބަނދަރަށް  -ދވިެހި  އައްޑޫ  ޚިދުމަތް  ނއަިން ޔުނިޓުގެ 

 ފޯރުކޮށްދިނުމަށް ޓަކައި އަޅުގަނޑުމެން މި ދަނީ މަސައްކަތްކުރަމުން. ވަރަށް ބޮޑަށް ޝުކުރިއްޔާ. 

 

 ރިޔާސަތުން ވާހަކަދެއްކެވުން:

ޅުގަނޑު ވަޒީރަށް ޝުކުރުދަންނވަަން. މއިަދުގެ ސުވާލުގެ މައުޟޫޢަކީ އައްޑޫގައި ހިންގުމަށް ހަމަޖެހިފއަވިާ އާދެ! އަ

ތަރައްޤީގެ މަޝްރޫޢު. އިތުރު ސވުާލުކުރެއވްުމުގައި މި ސުވާލުގެ މައުޟޫޢުގެ ތެރޭގައި، އަދި ދއެްވި ޖވަާބާ ގުޅޭ  

 އަމާޒުކުރެއްވުން އެދެން. އަޅުގަނޑު މިހާރު ފުރުޞަތު މި  މައުޟޫޢުގެ ތެރޭގައި ޢއިްޒަތްތެރި މެންބަރުން ސުވާލު

ހުޅުވާލަނީ އިތުރު ސވުާލު ކުރެއވްުމަށް. )ވަގުތުކޮޅަކަށްފަހު( ނޒިާމީ މއަްސަލއަެއްގައި މަރަދޫ ދާއިރާގެ ޢއިޒްަތްތެރި  

 މެންބަރު އިބްރާހީމް ޝަރީފް. 

 

 )ނޒިާމީ މައްސަލަ( 

 

 ދއެްކެވުން: މަރަދޫ ދާއިރާގެ އިބްރާހީމް ޝަރީފް ވާހަކަ

ފުރުޞަތެއް  ފިތާފިތާ  އަޅުގަނޑު  ދަންނވަަން.  ވާހަކަ  މަސައްކަތްނުކުރާ  އެއްގޮތަކަށވްެސް  އަޅުގަނޑުގެ ސިސްޓަމު 

 ނުލިބުނު. އެހެނވްީމަ. 

 

 )ވަގުތުކޮޅަކަށްފަހު( 

 

 ރިޔާސަތުން ވާހަކަދެއްކެވުން:

އިބްރާހީމް ޝަރީފް   މެންބަރު  ޢއިޒްަތްތެރި  ދާއިރާގެ  ދަންނަވާލަންޖެހެނީ  މަރަދޫ  މއަްސަލައިގައި  ނޒިާމީ  ނެންގެވި 

ބަލައިގަނެވޭކަށް ނެތޭ. އެހެންނަމވަެސް އެކަން  މަތިން އެއީ ނޒިާމީ މއަްސަލައެއް ކަމުގައި  ގޮތުގެ  ގަވާއިދުގައިވާ 

ވީމާ، އެއީ  . ދެން އެހެނ20ްހިނގާ ގޮތުގެ މަޢުލޫމާތު ދަނންވަައިލާނަން. މި ސިސްޓަމުގައި އެއްފަހަރާ ރކެޯޑުކުރެވޭނީ  

އެ   އެހެނވްީމާ،  ނުދިއްލެނީ.  އެ  ގިނަވެއްޖެއްޔާ  ވުރެ  ވިއްސަށް  އެދވިަޑައިގަތީމަ.  ވަންނާތީވެ  ސިސްޓަމަށް  ކިޔު 

މަޢުލޫމާތު ދަންނވައަިލާފައި މިހާރު އަޅުގަނޑު ފުރުޞަތު މި އަރވުަނީ އައްޑޫ މީދޫ ދާއިރާގެ ޢިއްޒަތްތެރި މެންބަރު 

 ރޒޮއަިނާ އާދަމަށް. 

 

 އައްޑޫ މީދޫ ދާއިރާގެ މެންބަރު ރޒޮއަިނާ އާދަމް ވާހަކަދއެްކެވުން:

ޝުކުރިއްޔާ ޢިއްޒަތްތެރި ރައީސް. މިނިސްޓަރު ވިދާޅވުއެްޖެ ޓްރެފިކް ޕޮލިސްގެ ޚިދުމަތް މހިާރު އއަްޑޫގައި ދވެެމުންދާ 

 ހަފްތާއަކަށް ވުރެ ގިނަ ދވުަސް  ވާހަކަ ރައްކާތެރިކަމަށް ޓަކައި. އަޅުގަނޑު ހަމަ ކޮށްލަން ބޭނުންވާ ސުވާލކަީ، މިހާރު

ވއެްޖެ އައްޑޫގެ މއެިން ރޯޑުތަކުގައި އެއްގޮތަކަށްވެސް މަގުބައްތި ނުދއިްލާތާ ކަރަންޓުނުދީގެން. އެހެނވްީމާ، މިކަމުގެ  

ސަބަބުން މީގެ ކުރީގައި ވެސް ކއުްޖަކު ވަނީ ނިޔާވެފައި މިހެން ދިމާވި އެކްސިޑެންޓެއްގައި. އެއްވެސް ކަހަލަ ކަމެއް  

 ؟ތިޔަ މިނިސްޓްރީގެ ފަރާތުން މި މއަްސަލަ ބެއްލެއްވުމަށް ނުވަތަ މި މައްސަލަ ހއަްލުކުރއެްމަށް ކުރއަްވައިފިންތޯ

 

 ރު ވާހަކަދއެްކެވުން: ނަޞީ ޢުމަރު ޒްރއެފއެަ ހޯމް އޮފް މިނިސްޓަރ

ގުތައް އަމާންކުރުމަށް ޓަކައި  ޢއިޒްަތްތެރި ރއަީސް. ޓްރެފިކް ޕޮލިސްގެ ފަރާތުން ޓްރެފިކް ޤއާިމުކުރުމަށް ޓަކައި އަދި މަ

ބެހޭ   ކަމާ  ވަންޏާ  ކަމަށް  އޮތް  ނިކުމެފައި  މައްސަލއަެއް  ތިފަދަ  އަދި  އަޅަމުންގެންދާނެ.  ފިޔަވަޅުތައް  އަޅަންޖެހޭ 

 ދއާިރާތަކާ ވާހަކަދައްކައިގެން ޓްރެފިކް ޕޮލިހުން އެކަން ހަމަޖއެްސޭތޯ މަސައްކަތްކުރަމުން ގެންދާނަން. 

 

 މަދު ދީދީ ވާހަކަދއެްކެވުން މެންބަރު އިބްރާހީމް މުޙއަް ދާއިރާހިތަދޫ މެދު 

ޝުކުރިއްޔާ ޢިއްޒަތްތެރި ރައީސް. އަޅުގަނޑު ޢއިޒްަތްތެރި މިނިސްޓަރާ ކޮށްލަން ބޭނުންވާ ސވުާލަކީ، އައްޑޫ ސިޓީގެ  

. އައްޑޫ އަކީ ރއާްޖޭގެ  ތަރއަްޤީ އަށް ޓަކައި އެންމެ ބޮޑަށް ހުރަސއްެޅެން ދިމވާަނީ މިހާތަނަށް ޑްރަގުގެ ވަބާޔާ ހުރެ

ސަރަހއަްދުގައި އެންމެ ގިނައިން ޑްރަގުގެ މައްސަލަ ބޮޑު، ޑްރަގު އެތެރެކުރެވޭ ސަރަހައްދަކަށް ވާތީ މަނިކުފާނުގެ  

؟ މިނިސްޓްރީން މިކަން ހުއްޓުމަށް ޓަކައި މިހާރު ކުރެވެމުންދާ މަސއަްކަތްތއަް ރައްޔިތުންނަށް ވިދާޅވުެދެއްވަފާނަންތޯ

 ޝުކުރއިްޔާ. 

 

 ރު ވާހަކަދއެްކެވުން: ނަޞީ ޢުމަރު ޒްރއެފއެަ ހޯމް އޮފް މިނިސްޓަރ

ޢއިޒްަތްތެރި ރައީސް. މަސްތުވާ އެއްޗެހީގެ މައްސަލަ އަކީ ދިވެހިރއާްޖޭގައި މިހާރު އޮތް އެންމެ ބޮޑު މައްސަލަ. މި 

އްސަލަ އެބަ އޮތް. އައްޑޫ  މައްސަލަ އޮތީކީ ހަމއަެކަނި އައްޑޫއަކު ނޫން. ރާއްޖޭގެ ހުރިހާ ކަންކޮޅެއްގައި ވެސް މި މަ

ފުލުހުންގެ   އާދެ!  ދަންނވަަން.  ވެސް  އަޅުގަނޑު  ކަމަށް  އެއް ސަރަހއަްދު  ބޮޑު  މައްސަލަ  މި  އެންމެ  ހަމަ  އަކީ 

ތަނުގައި   އެ  ޓީމު  މި  ވއެްޖެ.  ދވުަސްކޮޅެއް  ހަރަކާތްތެރިވަމުންދާތާ  އައްޑޫގައި  ޓީމެއް  އޮޕަރޭޝަންގެ  ސްޕެޝަލް 

ހަމަ ވެސް  އޮތީ  އަޅަންޖެހޭ   ބއޭވްިފައި  އެކަމުގައި  ބަލައި،  މައްސަލަތައް  ގުޅޭ  މަސްތުވާއެއްޗެއްސާ  ޚއާްޞަކޮށް 

ތެރޭގައި އަލަށް   ފުލުހުންގެ  ފަދއަިން،  ޖަވާބުގައި ދެންނެވި  ފޔިަވަޅުތައް އެޅުމަށް. އަޅުގަނޑުގެ ދެންމެ ސުވާލުގެ 

ކޭ އަދި-ޤއާިމުކުރެވޭ  އއެަރޕޯޓާ  އަތޮޅުގެ  އައްޑު  ބައެއް  ސްކޮޑްގެ  ސަރަހއަްދުގައި    ނއަިން  ބަނދަރު 

އެސްޓަބްލިޝްކުރެވޭތޯ ވެސް އަޅުގަނޑުމެން މި ދަނީ މަސައްކަތްކުރަމުން. އާދެ! ދވިެހި ފުލުހުން މަސްތވުއާެއްޗެހީގެ  

މައްސަލަ ހުއްޓވުުމަށް ޓަކައި އަޅުގަނޑުމެންނަށް އެޅެންހުރި ހުރިހާ ފިޔވަަޅުތަކެއް އަޅަމުން މި ދަނީ. އެކަމަކު މއިީކީ  

ފަސޭ މިކަން  އެހާ  އިރާދަކުރއެްވިއްޔާ  އެކަމަކު،  ހައްލުކުރާކަށް.  ކުއްލިއަކަށް  އޅަުގަނޑުމެން  ނޫން  ހަކަމެއް 

 އަޅުގަނޑުމެން ކާމިޔާބުކުރާނަން. ޝުކުރއިްޔާ. 

 

 ތއޮްޑޫ ދާއިރާގެ މެންބަރު އިބްރާހީމް ޙަސަން ވާހަކަދއެްކެވުން:

އާދެ މިނިސްޓަރު.  މަރުޙަބާ  ރައީސް.  ޢިއޒްަތްތެރި  ޖަވާބު  ޝުކުރިއްޔާ  ސުވާލުގެ  ކޮށްލަނއްުޅުނު  އަޅުގަނޑު   !

ކޮންމވެެސް ވަރަކަށް ލިބިއްޖެ. ނަމވަެސް، އަޅުގަނޑުމެންނަށް އަދވިެސް ފެނިގެން މި ދަނީ ތަރައްޤީއާ ގުޅިފައިވާ  

ކުފާނު ޒވުާނުން ހަމަ ޑްރަގުގައި ޖެހިގެންދާ ތަން. ރއާްޖެ އަށް އެތެރެކުރެވޭ ޑްރަގުގެ މިނވްަރު މަދުވެގެންދާ ތަން މަނި

މިހާދވުަހު މިނިސްޓަރަކަށް ހުންނވެއިިރު ވެސް އަޅުގަނޑުމެންނަށް މަގުމައްޗަށް ބަލއަިލީމަ، ޚާއްޞަކޮށް ރއާްޖެތެރެއިން 

 ޝުކުރިއްޔާ. ؟ ފެނިގެންނުދާތީ، އޭގެ ސަބަބަކީ ކޮބައިތޯ

 

 މަރު ނަޞީރު ވާހަކަދއެްކެވުން: މިނިސްޓަރ އޮފް ހޯމް އެފެއަރޒް ޢު

ޢއިޒްަތްތެރި ރައީސް. މަސްތުވާއެއްޗެހީގެ މައްސަލަ އަކީ އެއް ދުވަހަކުން ދެދުވަހަކުން ހަމަޖެއްސޭވަރުގެ މއަްސަލައެއް  

އަހަރުދވުަހުގެ މއުްދަތެއް ނަގާނެ. އަދި ކޮންމެ ސަރުކާރަކުން ވެސް    15ނޫން. އަޅުގަނޑުގެ އަންދާޒާ އަކީ މި ކަމަށް  

ދެކޮޅަށް ލަމުން ގެންދަންޖެހޭނެ. އަޅުގަނޑު ވަޒީރުކަމާ ހވަާލުވި ފަހުން ވަރަށް  ވަރަށް ސަސްޓެއިންޑު އެފަޓެއް މިއާ 

ގިނަ ފޔިަވަޅުތަކެއް އަޅާފައި ހުންނާނެ. ފުލހުުންގެ ޑްރަގު އެންފޯސްމަންޓު ޑިޕާޓުމަންޓުން ވަރަށް ގިނަ އަދަދއެްގެ  

 ގިނަ އޮޕަރޭޝަން ހަތް މަސްދވުަސް  އޮޕަރޭޝަން މިހާރވުެސް ހިންގއަިފި. އެއް އަހަރުދުވަސް ތެރޭގައި ނުހިންގާހާ

ތެރޭގައި މިހާރވުެސް ހިންގއަިފި. އަދި އެއް އަހަރުދވުަސް ތެރޭގައި ނުހޯދޭހާ ގިނަ މަސްތވުއާެއްޗެހި އަޅުގަނޑުމެން 

ވަރަށް ކުރު މއުްދަތެއްގެ ތެރޭގައި ހޯދއަިފިން. އަދި އަޅުގަނޑު ވަޒީރުކަމާ ހވަާލުވި ފަހުން ރއާްޖޭގެ ބަނދަރުތައް 

ކުރުމަށް ޓަކައި ކަސްޓަމްސް ސަރވިސްއާ އަދި އެއަރޕޯޓު އަދި ބަނދަރުތައް ހިންގާ އޮޕަރޭޓަރުންނާ އެކުގައި  ސީލް

ޓެކްނިކަލް ކޮމިޓީ ލެވެލްގައި ބައްދަލވުެ، މަޝްވަރާކުރަމުން ގެންދެވޭ. އަދި ގޭޓުތައް ސީލްކުރުމުގެ މަސައްކަތްކުރަމުން  

އަޅުގަނޑުމެންނަށް މަސްތވުާއެއްޗެއްސަށް ހުޅިވިފައި ހުރި ދޮރުތައް    އަޅުގަނޑުމެން މި ދަނީ. ގޭޓުތައް ސީލްނުކޮށް

 ބަންދުކުރަން ވަރަށް ދަތވިާނެ. އެހެނވްީމާ، އެ މަސައްކަތް ކުރިއަށްދާ ވާހަކަ ދަންނވަަން. ވަރަށް ބޮޑަށް ޝުކުރިއްޔާ.

 

   ދޫ ދާއިރާގެ މެންބަރު އިބްރާހީމް ދީދީ ވާހަކަދއެްކވެުން:ފޭ

ރި ރައީސް. އަޅުގަނޑު ޢިއްޒަތްތެރި މިނިސްޓަރާ ކޮށްލަން ބޭނުންވާ ސވުާލަކީ ވަރަށް ގިނަ  ޝުކުރިއްޔާ ޢިއޒްަތްތެ

ޒވުާނުން، ޚާއްޞަކޮށް އަޅުގަނޑުގެ ދާއިރާގައި ވެސް އަޅުގަނޑަށް ވަރަށްގިނައިން ގުޅާ ޕޮލިސް ރިޕޯޓު، ކުދިކުދި  

. ދެން ވޒަީފާގެ ފުރުޞަތުތައް ނުލިބޭތީ އެ  ކުށްތަކުގައި ތިބި ކުދިންގެ ޕޮލިސް ރިޕޯޓު ކުލިއަރނުވާ މައްސަލއަިގައި

ނޫނިއްޔާ ؟ ކުދިންނަށް ޕޮލިސް ރިޕޯޓު ކްލއިަރނުވެގެން. އެހެނވްީމާ، މިކަން މަނިކުފާނު ކިހާ އަވަހަކަށް ކޮށްދއެވްާނެތޯ

 ؟މަނިކުފާނުގެ ވިސްނުންފުޅުގައި މިކަމާ ދޭތެރޭގައި ހުރި ގޮތެއް ވިދާޅވުެދެއވްަފާނަންތޯ އަޅުގަނޑަށް

 

 މަރު ނަޞީރު ވާހަކަދއެްކެވުން: ސްޓަރ އޮފް ހޯމް އެފެއަރޒް ޢުމިނި

ޢއިޒްަތްތެރި ރއަީސް. މި ސަރުކާރު އައި ފަހުން ފުލުހުންގެ ތެރެއަށް، ފުލުހުންނަށް ގެނވެޭ، އެކިއެކި ކުށްތަކުގައި  

އަށް ވުރެ ގިނަ   2000ގެނެވޭ މީހުންގެ ކުށުގެ ރިކޯޑުގެ ބައެއް މި ދަނީ އަޅުގަނޑުމެން ސާފުކޮށްދެމުން. އެގޮތުން  

ޒވުާނުންގެ ކުށުގެ ރިޕޯޓު ވަނީ ސާފުކޮށްދވެިފަ. އެކަމަކު އަޅުގަނޑުމެން ގެންގުޅޭ، މިހާރު ގެންގުޅޭ، އަލަށް ގެންގުޅޭ  

މައްސަލަ  އޭނާގެ  ތަޙްޤީޤުކުރެވި،  މައްސަލަ  އޭނާގެ  ހާޒިރުކުރެވި،  މީހަކު  ތުހުމަތުގައި  ކުށެއްގެ  އުސޫލަކީ 

ހަމަ ޖެނެރަލާ  ޖެނެރަލަށް  ޕްރޮސކެިއުޓަރ  ޕްރޮސކެިއުޓަރ  އޮތުން.  ރިކޯޑުގައި  ކުށުގެ  އޭނާ  ފޮނުވިއްޖއެްޔާމު  އަށް 

ނުފޮނުވޭ މައްސަލަތައް ކުށުގެ ރކިޯޑުން ނެގުން. އެހެނވްީމާ، އެ އުސޫލުގެ މަތީން އަޅުގަނޑުމެން މިހާރު ޢަމަލުކުރމަުން  

އް މިހާރު އޮންނާނީ. އަޅުގަނޑުމެން ސަރުކާރާ  މި ދަނީ. އެހެނވްީމާ، ކުރިއަށްވުރެ މަދު ޒވުާނުންގެ ކުށުގެ ރިކޯޑުތަ

އަށް ވުރެ ގިނަ ރިކޯޑު ވަނީ މިހާރު ކްލިއަރކޮށްދެއްވިފައި މި ދަންނަވާ އުސޫލުގެ މަތީން.   2000ހވަާލުވި ފަހުން  

ޔަރުގެ  ދެން ހުރިހާ ރކިޯޑެއް ކްލިއަރކުރުން އެއީ އަޅުގަނޑުމެންނަށް ކޮށްދވެޭނެ ކަމެއް ނޫން. ސަބަބަކީ، މީގައި އެމްޕްލޯ

ޙއަްޤު ވެސް ހިމެނިގެންދާތވީެ. އެއީ ވޒަީފާ ދޭ ފަރާތް ވެސް ބޭނުންވޭ މި ވޒަީފާ ދވެެނީ ކާކަށްކަން އެނގެން ވެސް.  

 އެހެނވްެގެން. ވަރަށް ބޮޑަށް ޝުކުރއިްޔާ. 

 

 މާން ވާހަކަދއެްކެވުން:ފުށީ ދާއިރާގެ މެންބަރު ޖަމީލް ޢުޘްގެނަމަ

ނޑު ކޮށްލަން ބޭނުންވާ ސުވާލަކީ، ދާދި އިހަކަށްދވުަހު ރއާްޖޭގައި ޤާނޫނީ ޝުކުރއިްޔާ ޢއިޒްަތްތެރި ރައީސް. އަޅުގަ

ގޮތުން އުފެދިފައި އޮތް މި ސަރުކާރު ވއަްޓާލަން އިންޑިއާގެ އެހީތެރިކަމަށް އެދި ރއަީސް ނަޝީދު ވިދާޅުވި ކަމަށް  

މިކަމާ އާއި  ޙަޤީޤަތެއް އޮތްތޯ  އެއވްެސް  މީގެ  ދިޔަ.  އަޑުފެތުރިކަން  މައްސަލައެއް  މީޑއިާތެރޭގައި  އެއްވެސް  ބެހޭ   

 ޝުކުރިއްޔާ.  ؟ މަނިކުފާނުގެ މިނިސްޓްރީން ބައްލވަަމުންގެންދަވާތޯ

 

 މަރު ނަޞީރު ވާހަކަދއެްކެވުން: މިނިސްޓަރ އޮފް ހޯމް އެފެއަރޒް ޢު

ޢއިޒްަތްތެރި ރައީސް. ސިޔާސީ ބޭފުޅުން މިގޮތަށް ދއަްކަވާ އެކިއެކި ވާހަކަ ހުރޭ. އެހެން ދއަްކވަާހާ ކޮންމެ ވާހަކަ  

އަކީ އަޅުގަނޑުމެން އެކަން ތަޙްޤީޤުކޮށް ބަލަމުންގެންދާ ވާހަކަތަކެއް ނޫން. ބައެއް ވާހަކަތަކުގައި އޮއްޓަރު ހުންނާނެ. 

އް ނުހުރޭ. އަޅުގަނޑު ދެކެނީ އެ ވާހަކަފުޅަކީ އެއްވެސް އޮއްޓަރެއް ނެތް ވާހަކަފުޅެއް  އަނެއްބައި ވާހަކަފުޅުގައި އޮއްޓަރެ

 ކަމަށް. ވަރަށް ބޮޑަށް ޝުކުރިއްޔާ.  

 

  ހިތަދޫ ދެކުނު ދާއިރާގެ މެންބަރު ޢަލީ ނޒިާރު ވާހަކަދއެްކެވުން:

ސވުާ ބޭނުންވާ  ކޮށްލަން  މިނިސްޓަރާ  އަޅުގަނޑު  ރައީސް.  ޢިއްޒަތްތެރި  އަހަރު    2012ލކަީ،  ޝުކުރިއްޔާ  ވަނަ 

ރއާްޖއެަށް ގެނވެުނު ބަޣވާާތަށްފަހު އއަްޑޫގައި ބަޣާވާތުގެ ބައިވެރިން ރޯކޮށްލާފއަިވާ ޕޮލިސް އިމާރާތްތައް މަރާމާތުކުރަން 

ގެންގުޅުއވްަންތޯއޭ އެބަ  ވިސްނުންފުޅުގައި  މިނިސްޓްރީން  ކިހާހިސާބއެްގައިތޯއޭ  ؟ މަނިކުފާނުގެ  އަދި 

 ؟ އެކަން ކުރއަވްާނީ މަރާމާތުކުރއަވްަންޏާ

 

 މަރު ނަޞީރު ވާހަކަދއެްކެވުން: މިނިސްޓަރ އޮފް ހޯމް އެފެއަރޒް ޢު

ހުޅުޖަހައި  އިމާރާތްތަކުގައި  ރައްޔިތުންގެ  އިމާރާތްތަކުގައި  އަދަދއެްގެ  ގިނަ  ވަރަށް  ރއަީސް.  ޢއިޒްަތްތެރި 

ފްސީލު ވެސް އެބަ އޮތް. ތަފްސީލަށް ރޯކޮށްލވެިފައިވޭ އައްޑޫ ސަރަހައްދުގައި ވެސް. އަޅުގަނޑު އަތުގައި އޭގެ ތަ

ކޮންމެހެން ދާކަށް ނޫން. އެތނަްތަން އަލުން މަރާމާތުކުރުމުގެ މަސއަްކަތެއް އަޅުގަނޑުމެން މި ގެންދަނީ ކުރަމުން  

އަޅުގަނޑުމެންގެ ފުދުންތެރިކަން ހުރި މިންވަރުން. ހަމަ އެގޮތުން، ޚާއްޞަކޮށް ދަންނވަައިލާނަން. ޕޮލިސް ޓްރއެިނިން 

ކަޒު ވެސް ވަނީ އެ ފަހަރު ރޯކޮށްލވެިފަ. މިހާރު އެ މަރކުަޒު އަލުން ހަމަ އއަްޑޫގައި ޤއާިމުކުރުމުގެ މަސައްކަތް  މަރު

އަޅުގަނޑުމެން މި ގެންދަނީ ކުރަމުން. އެކަމަށް ބޭނުންވާ ކުރެހުންތަކާއި އެކަމަށް ބޭނުންވާ ބިން ހޯދުމާ، މިކަންކަމުގެ 

ށް. އިރާދަކުރެއްވިއްޔާ ރައްޔިތުންގެ އިމާރާތްތަކަށް ގެއްލުންދިން ފަރާތްތަކާ  މަސއަްކަތް އެބަ ދޭ މިހާރުވެސް ކުރއިަ

ދޭތެރޭގައި ވެސް އަޅުގަނޑުމެން ފިޔވަަޅުއަޅާނަން. އަދި އިރާދަކުރއެްވިއްޔާ އެ އިމާރާތްތައް އަލުން ރައްޔިތުންނަށް  

 ޓަކައި އަނބުރާ ވެސް ގެނެސްދޭނަން. ވަރަށް ބޮޑަށް ޝުކުރިއްޔާ.  

 

  މިރު ވާހަކަދއެްކެވުން: ދާއިރާގެ މެންބަރު އަޙްމަދު ޢާދޫކުޑަހވުަ

ޝުކުރިއްޔާ ޢިއްޒަތްތެރި ރައީސް. އަޅުގަނޑު ވޒަީރާ ކޮށްލަން ބޭނުންވާ ސވުާލަކީ ވަޒީރުގެ ވާހަކައިގައި ވިދާޅުވެއްޖެ،  

ހޯދުނު ވާހަކަ. އަދި  މި ހަތް މަސްދވުަސް ތެރޭގައި ވަރަށް ގިނަ ހޯދުންތަކެއް ހޯދައި ޑްރަގުގެ މައްސަލަތަކެއް ވެސް  

ކުށް މަދުކުރުމަށް ޓަކައި މަނިކުފާނު ހަވާލވުެފައިވާ ވުޒާރާ އަކީ އެންމެ މުހއިްމު މެންޑޭޓު ދެވިފއަިވާ ތަން. އަޅުގަނޑުގެ  

ދވިެހިރއާްޖޭގައި   އަޅުގަނޑުމެންގެ  ޤާނޫނާއި  ހުއްޓުމުގެ  ޢަމަލު  ޚިލާފު  މިންގަނޑުތަކާ  އިޖްތިމާޢީ  ޢއާްމު  ސވުާލަކީ 

 ؟ ރި ބއަެއް އަމަން ބެލެހެއްޓުމުގެ ޤާނޫނުތއަް ތަންފީޛުކުރުމުގައި ހުރި ދަތިތކަަކީ ކޮބައިތއޯޭހެދިފައި ހު

 ރު ވާހަކަދއެްކެވުން: ޢުމަރު ނަޞީރޒް އެފއެަ މިނިސްޓަރ އޮފް ހޯމް

މަރުޙަލާގައި އަދި ބައެއް  ޢއިޒްަތްތެރި ރައީސް. އަމަން ބެލެހެއްޓުމުގައި ހުރި މައިގަނޑު ދއަްޗަކީ މައްސަލަތައް ކޯޓު  

ފަހަރަށް ޕްރޮސކެިއުޓަރ ޖެނރެަލްގެ މަރުޙަލާފައި ލަސވްަމުންދާ މައްސަލަ. ފުލުހުން މައްސލައަެއް ތަޙްޤީޤުކޮށް، އެ  

މއަްސަލައެއް ނިންމައި ޕްރޮސކެިއުޓަރ ޖެނެރަލާ ހަމއަަށް ފޮނވުީމަ ފުލުހުންގެ ދއަުރު އެހާހިސާބުން ނިމޭ. އެކަމަކު 

ރުޙަލާތަކުގައި އެ މައްސަލަތައް ލަސްވަމުންދާކަން އަޅުގަނޑު ފާހަގަކުރަން. އަޅުގަނޑުމެންގެ ތެރޭގައި ދެން އެފެށޭ މަ

އަމަނއްަމާން ޤއާިމުކުރުމަށް، އަޅުގަނޑުމެން އެންމެ އެދޭ ގޮތަށް އަމަން ބއޭވްުމަށް ދަތިވެގެން މި އުޅޭ މައިގަނޑު  

މައްސަލަތައް ލަސްވަމުން އަކީ ކޯޓުތަކުގައި  ގުޅިގެން ސަރުކާރުގެ ފަރާތުން، ހަމަ  މައްސަލަ  ދާ މައްސަލަ. އެކަމާ 

އަޅުގަނޑު ޝަރުޢީ ދާއިރާގެ ބޭބޭފުޅުންނާ ރަސްމީކޮށް ބއަްދލަުކޮށް ވާހަކަދއަްކައި، އެ ބޭބޭފުޅުންނަށް ހުރި ދަތިތއަް  

ނީ ކޮންކޮން ކަމއެްތޯ  ސާފުކޮށް، އެ ބޭފުޅުންނަށް އަޅުގަނޑުމެންގެ ފަރާތުން މައްސަލަތައް އަވަސްކުރުމުގައި ކޮށްދވެޭ

އަހައި އޮޅުންފިލުވައި، އަޅުގަނޑުމެންނަށް ކޮށްދެވޭ ކަމެއް ވިއްޔާ އަޅުގަނޑުމެން މި ދަނީ ސަރުކާރުން ކޮށްދެމުން. 

 އަޅުގަނޑުމެންގެ ވެސް އެދުމަކީ މައްސަލަތައް އަވަހަށް ނިމިގެންދިޔުން. ވަރަށް ބޮޑަށް ޝުކުރއިްޔާ. 

 

 އިސްމާޢީލް ވާހަކަދެއްކެވުން: ރު ފއަްޔާޟްގަމު ދާއިރާގެ މެންބަ

ޝުކުރއިްޔާ ޢއިޒްަތްތެރި ރައީސް. މަރުޙަބާ މިނިސްޓަރު. އަޅުގަނޑު ސވުާލަކީ އެކިއެކި ފޯރަމްތަކުގައި މަނިކުފާނު  

ވިދާޅވުެފައި އެބަ ހުރި މިހާރު ދވިެހިރއާްޖޭގެ ރައީސުލްޖުމްހޫރިއްޔާ އަށް އިޝާރާތްކުރައްވައި ކްރިމިނަލް ގޭންގުތަކުގެ  

ކިހާވަރެއްގެ އޮއްޓަރެއް ހުރި ވާހަކައެއްތޯއޭ  ؛ ލްމަންޓެއް އޮންނަ ކަމަށް. އަޅުގަނޑުގެ ސުވާލަކީ މީގެ އއޮްޓަރެއްއިނވްޯ

 ދވެަނަ ސވުާލަކީ ސީ.ސީ.ޓީ.ވީގެ ވާހަކަ ދައްކަވއަިފި. މާލޭގައި ވަރަށް ގިނަ ތަންތާގައި ސީ.ސީ.ޓީ.ވީ... ؟ މީ

 

 ވާހަކަދއެްކެވުން: ރު ޢުމަރު ނަޞީރޒް އެފއެަ މިނިސްޓަރ އޮފް ހޯމް

ޔާމީނަކީ އެއްވެސް ގޭންގަކާ  الله ޢއިޒްަތްތެރި ރައީސް. އެ ސުވާލުގެ ޖަވާބުގައި އަޅުގަނޑު ދަންނވަާނީ ރައީސް ޢަބްދު

 ގުޅުންހުރި މީހެއް ނޫނޭ. ވަރަށް ބޮޑަށް ޝުކުރިއްޔާ.  

 

 މަދުމަނިކު ވާހަކަދެއްކެވުން: މެންބަރު މުޙއަްމަދު އަމީތު އަޙް މަޑއުވްަރީ ދާއިރާގެ

ޝުކުރިއްޔާ ޢިއޒްަތްތެރި ރައީސް. މަރުޙަބާ މިނިސްޓަރު. އެންމެ ފުރަތަމވަެސް ރއާްޖެ އަށް މަސްތވުާތަކެތީގެ މއަްސަލަ  

ހއަްލުކުރުމަށް މިނިސްޓަރު ކުރައވްަމުން ގެންދަވާ މަސައްކަތަށް ވަރަށް ބޮޑަށް މަރުޙަބާދަންނވަަން. ދެން އަޅުގަނޑުގެ  



8 

 

ތި އެތެރެކުރުން ހުއްޓުވުމަށް މަސައްކަތްކުރައްވާއިރުގައި މި އަވާގައި ޖެހިފައި  ސވުާލަކީ ރާއްޖެ އަށް މަސްތުވާތަކެ

ތިބޭ ކުދިންނަށް ނވުަތަ މީހުނންަށް ފަރވުާދިނުމަށް މިނިސްޓރްީން ކިހާ ފުޅާ ދާއިރއާެއްގައި މަސައްކަތްކުރައވްަމުން  

 ޝުކުރިއްޔާ. ؟ ގެންދވަަންތއޯޭ

 

 ރު ވާހަކަދއެްކެވުން: ޞީޢުމަރު ނަރޒް މް އެފއެަމިނިސްޓަރ އޮފް ހޯ

ޢއިޒްަތްތެރި ރައީސް. ފަރުވާ އަކީ ހޯމް މިނިސްޓްރީގެ މޭންޑޭޓުގައި ހިމެނޭ ކަމެއް ނޫން. އެއީ މިނިސްޓްރީ އޮފް 

ހެލްތުގެ މޭންޑޭޓުގައި ހިމެނޭ ކަމެއް. އެކަމަކު މިނިސްޓްރީ އޮފް ހެލްތާއި މިނިސްޓްރީ އޮފް ހޯމް އެފެއަރޒާ ގޅުި،  

ކުރަމު ފަރުވާގެ މަޝްވަރާތަކެއް  ރިހބެިލިޓޭޝަންގެ  މީހުންގެ  ބޭނުންކުރާ  މަސްތުވާއެއްޗެހި  އަބަދވުެސް  ގެންދޭ  ން 

ކަންތައް ފުޅާކުރުމަށް ޓަކައި. މިހާރވުެސް އަދި އަޅުގަނޑަކީ ނޭޝަނަލް ޑްރަގު ކއަުންސިލްގެ މެންބަރަކަށް ވާތީވެ، 

ދާއިރއާެއް  ވަރަށްފުޅާ  ގެންދަނީ  މި  ސަރުކާރުން  ދަންނަވާލަން.  ރއާްޖޭގައި  ހަމަ  ރިހެބިލިޓޭޝަން  ޑްރަގު  ގައި 

ޤއާިމުކުރުމުގެ މަސައްކަތްކުރުމަށް ވިސްނަމުން. މިހާރު އަޅުގަނޑުމެންނަށް ދެވޭ ފަރުވާ އަކީ ވަރަށް ކުޑަ މިންވަރަކަށް  

އިރާދަކުރެއްވިއްޔާ އެހެނވްީމާ،  ބަލއާިރު.  އަދަދަށް  މީހުންގެ  ދޭންތިބި  ފަރުވާ  އަޅުގަނޑުމެން  ފަރވުާއެއް.  މު ދެވޭ 

މިނިސްޓްރީ އޮފް ހޯމް އެފެއަރޒްގެ މެންޑޭޓެއް ނޫން ކަމަށް ވިޔަސް، އަޅުގަނޑުމެން މި ސަރުކާރުން ވަރަށްފުޅާކޮށް  

 ފަރވުާދިނުމުގެ ޕްރޮގްރާމުތައް އިރާދަކުރެއްވިއްޔާމު ލަސްތަކެއް ނވުެ ޤއާިމުކުރާނަން. ޝުކުރިއްޔާ.  

 

 ވާހަކަދއެްކވެުން: ބިލެތްދޫ ދާއިރާގެ މެންބަރު އަޙްމަދު މުބީން 

ފަހުން  ދާދި  ބޭނުނވްަނީ  ސާފުކޮށްލަން  އަރިހުން  މިނިސްޓަރުގެ  އަޅުގަނޑު  ރައީސް.  ޢިއްޒަތްތެރި  ޝުކުރއިްޔާ 

އަޅުގަނޑުމެންނަށް އަޑުއިވިގެން ހިނގއަްޖެ، ރަޝިޔާގެ ހެކަރަކު ޖީ.އެމް.އާރު އެއަރޕޯޓުގައި ހައްޔަރުކުރެވިގެންދިޔަ  

ން ބޭނުނވްަނީ އެކަން ހިނގައިދިޔައީ މި ރާއްޖޭގައި ޢާއްމު އުސޫލއެްގެ ދަށުން ކުށްވެރިން  ވާހަކަ. އަޅުގަނޑު ސާފުކޮށްލަ

މނިްގަނޑުތަކާ   ޢއާްމު  އުސޫލުތަކާއި  އޮންނަ  ހެދިފައި  ހައްޔަރުކުރުމަށް  ބޭފުޅުން  އެފަދަ  ނވުަތަ  ހައްޔަރުކުރުމާ 

 ވަރަށް ބޮޑަށް ޝުކުރއިްޔާ. ؟ އެއްގޮތަށްތއޯޭ

 

 ވުން:ރިޔާސަތުން ވާހަކަދެއްކެ 

 ވޒަީރު މއިަދުގެ ސުވާލުގެ މައުޟޫޢާ ގުޅޭ ގޮތުން.  

 

 ރު ވާހަކަދއެްކެވުން: ޢުމަރު ނަޞީރޒް މިނިސްޓަރ އޮފް ހޯމް އެފއެަ

ޢއިޒްަތްތެރި ރއަީސް. މިހާރު އަޅުގަނޑުމެންގެ އެއަރޕޯޓަކީ އިރާދަކުރެއްވިއްޔާ ޖީ.އެމް.އާރު އއެަރޕޯޓެއް ނޫން. މީ 

ޕޯޓެއް މިހާރު. މި އެއަރޕޯޓުގައި ތިޔަ ވިދާޅުވާ ރަޝިޔާ ހެކަރު ހައްޔަރުކުރީ، ދވިެހި  އަޅުގަނޑުމެންގެ އަމއިްލަ އެއަރ

ފުލުހުން. ދވިެހި ފުލހުުން މީނަ ހއަްޔަރުކުރީ އިންޓަރޕޯލްގެ ރެޑް ނޯޓިސއްެއް އަޅުގަނޑުމެންނަށް އޮތުމއާެކުގައި.  

މީނަ   ކޯޓުތަކުން  އެމެރިކާގެ  ވަނީ  ނެރެފައި  ނޯޓިސް  ރެޑް  ވޮރަންޓެއް  އިންޓަރޕޯލްގެ  އެތައް  ހައްޔަރުކުރުމުގެ 

ނެރެފއަިވާތީވެ. ދވިެހިރއާްޖޭގައި ޢާއްމުކޮށް ޢަމަލުކުރެވޭ އުސޫލަކީ އިންޓަރޕޯލްގެ ރެޑް ނޯޓިސް ތަންފީޛުކޮށްދިނުން 

މެންބަރެއް.  އިންޓަރޕޯލްގެ  ފަދއަިން  އެނގިވަޑައިގަންނވަާނެ  އަކީ  ދވިެހިރއާްޖެ  އެދއިްޖެއްޔާމު.  ޤައުމަކުން  އެ 

ބަދަލުކުރުމުގއަި، އިންޓަ މަޢުލޫމާތު  ކުށްވެރިންގެ  ދޭތެރޭގއަި،  ކުށްވެރިންނާ  މެދުގައި  ޤއަުމުތކަުގެ  މެންބަރު  ރޕޯލް 

ކުށްވެރިން ހިފއަިހއަްޔަރުކޮށް ބަދަލުކުރުމުގައި އެއްބާރުލުންދޭންޖެހޭ ވަކި މިންގަނޑުތަކެއް އޮވޭ. މީ މި ރއާްޖެ އިން، 

 ސަރުކާރުތކަަކުން ހަމަ މި ފަހަރު އަޅުގަނޑުމެން މި ޢަމަލުކުރި ގޮތަށް މީގެ މި ރއާްޖޭގއަި ޤއާިމވުެފައި އޮތް ހުރިހާ 

ކުރިން ވެސް ވަނީ ޢަމަލުކޮށްފަ. މިކަމާ ބެހޭ ޤާނނޫެއް އިރާދަކުރއެްވިއްޔާމު ސަރުކާރު ލަސްތަކެއް ނުވެ މި ޢއިްޒަތްތެރި 

 މަޖިލީހަށް އަޅުގަނޑުމެން ފޮނވުާނަން. ވަރަށް ބޮޑަށް ޝުކުރިއްޔާ.  

 

 ސަތުން ވާހަކަދެއްކެވުން:ރިޔާ

ޝުކުރއިްޔާ. މި ހިސާބުން ސވުާލަށް ކަނޑައެޅިފައިވާ ވަގުތު ހަމަވީ. މިނިސްޓަރ އޮފް ހޯމް އެފެއަރޒް އަލްފާޟިލް 

 ޢުމަރު ނަޞީރަށް އަދވިެސް އެއް ފަހަރު މަރުޙަބާދަންނވައަި ޝުކުރުދަންނވަަން. 

